Supliches – 5a Domënia de Pasca Ccc
Te chësta zelebraziun nes renovëia Gejú Crist indô danü so amur,
cun süa parora y cun süa spëisa.
Tla confidënza ch’i podun avëi tl amur y tla misericordia de Dî, 
podunse porté dant nostes supliches:
1) Signur Gejú Crist che te nes scinches le comandamënt nü dl amur;
dëida düc i cristians da vire le comandamënt dl amur sciöche tö l’as vit dant.
(chît) Crist, ascútesse – Crist, ejaudëscesse.
2) Por düc chi che t’as cherdé tla Dlijia a incundé y testemonié l’amur y la misericordia de Dî: por le papa, i vëschi, i proi y sü colauradus; implësci cun la forza y l’entusiasm de to Spirit. (chît) Crist, ascútesse – Crist, ejaudëscesse.
3) Por i regnanc y chi che porta responsabilité tla sozieté; 
che les dezijiuns y i provedimënc ch’ai tol, vëgnes tuc tl Spirit dl amur y dla pesc. (chît)
Crist, ascútesse – Crist, ejaudëscesse. 
4) Por la jënt che patësc la meseria, la fan y la crudelté dles veres: 
che nosc amur se deures a düc nüsc fredesc cun aiüc concrec. (chît)
Crist, ascútesse – Crist, ejaudëscesse.
5) Por i mituns y les mitans che mëss crësce sö te families y ambiënc de violënza. (chît)
Crist, ascútesse – Crist, ejaudëscesse.
6) Vigni iade ch’i jun fora de Dlijia: 
dëidesse da s’incunté cun plü respet y te na manira valënta y misericordiosa. (chît)
Crist, ascútesse – Crist, ejaudëscesse. 
7) Por i defunc che á ciafé püch amur tla vita y che s’á stenté da se tigní al comandamënt dl amur. (chît) Crist, ascútesse – Crist, ejaudëscesse.
Oh Dî, plëgn de bunté,
cun le comandamënt nü dl amur 
nes aste ince impormetü la pesc, la forza y la ligrëza de to Spirit Sant. 
A te la gloria, le lalt y le dilan por Gejú Crist, nosc Signur. Amen.
ACLAMAZIUNS – KYRIE
Signur Gejú Crist, cun tüa mort söla crusc y cun tüa ressoreziun aste salvé le monn.





Kyrie eleison / Signur, pieté
Signur Gejú Crist, cun tües parores y cun tüa vita nes aste mostré le tru dl amur. 





Christe eleison / Crist, pieté
Signur Gejú Crist, cun la potënza y la forza de to amur este bun da nes purifiché da döt le mal.





Kyrie eleison / Signur, pieté
